
Saksnr. Utvalg Møtedato 

045/20 Utval for næringutvikling og drift 07.07.2020 

Søknad om tilskot frå næringsfondet – Hagewick Bygg AS - Ny Sjanse

Rådmannen sitt framlegg til vedtak: 

Prosjektet «Ny Sjanse» - tilrettelegging av drift for tilsetting av utsette grupper, då spesielt 

tidlegare narkomane o.l. blir tildelt kr 50 000 frå Næringsfondet i 2020. 

Utval for næringutvikling og drift 07.07.2020:

Behandling: 

Utvalet vedtok samrøystes rådmannen sitt framlegg til vedtak. 

ND- 045/20 Vedtak: 

Prosjektet «Ny Sjanse» - tilrettelegging av drift for tilsetting av utsette grupper, då spesielt 

tidlegare narkomane o.l. blir tildelt kr 50 000 frå Næringsfondet i 2020.

Politisk handsaming 

Saka skal avgjerast i Utval for næringsutvikling og drift. 

Bakgrunn 

Hagewick Bygg AS vart etablert 05.05.2014 og har 8 tilsette.

Saksopplysningar:

Om prosjektet 

Hagewick Bygg AS har fleire år arbeidd som miljøarbeidar på ein institusjon for rehabilitering 

av rusmisbrukarar. På fulltid, deltid og som frivillig. På bakgrunn av dette har søkjar inngåande 

kjennskap til kor viktig det er med fast arbeid i tida etter rehabilitering, og ikkje minst kor stor 

ressurs tidlegare rusmisbrukarar kan vere. Hagewick Bygg AS blir drive som eit vanleg 

byggefirma, med eit visst rom for å ta inn menneske som treng ekstra oppfølging. 

Prosjektleveranse/Målsetting 

Delmål 1: Sommar/haust 2020. Kandidat 1 tilsett som lærling. Han er no i arbeidstrening. 

Delmål 2: Haust/vinter 2020. Kandidat 2 i arbeidstrening. 

Delmål 3: Vår/sommar 2021. Kandidat 2 lærling/tilsett. 

Delmål 4: Sommar 2021. Kandidat 1 tømrarsvenn

Hagewick Bygg AS søkjer midlar for 1 år. 

Vurdering 
Prosjektet har ei god sysselsettingseffekt og høg grad samfunnsnytte. Prosjektet legg også 
opp til samarbeid med andre instansar i kommunen. Dette gjeld rehabilitering av personar 
med rusrelatert fortid. Rehabiliteringa skjer med støtte frå NAV. 



Rapportering skal skje minimum to gonger per år, jamfør fondsvedtektene pkt. 6. 

Prosjektet har ei klar målsetting. Føretak tar til vanleg inn lærlingar etter vanlege 
ordningar. Her er det personar som fell utanfor systemet. Det er muleg at prosjektet 
burde støttast frå anna hald, utan å meine noko om kva det skulle vere, men 
samtidig gir prosjektet fleire arbeidsplassar i Alver.

Etter ei samla vurdering ligg ein større del av søknaden innanfor Næringsfondet 
sine kriteriar, enn det som er utanfor. Søknaden kan innvilgast.




